
 

  

                                                                               ЗАЦВЕРДЖАНА 

                                                                               Пастанова 

                                                                               Мiнiстэрства адукацыi 

                                                                               Рэспублiкi Беларусь 

                                                                               ад 28.07.2023 № 213 

                                                                               (у рэд. ад 19.07.2024 № 89) 

 

ВУЧЭБНАЯ ПРАГРАМА ПА ВУЧЭБНЫМ ПРАДМЕЦЕ 

“БIЯЛОГIЯ” 

ДЛЯ X–XI КЛАСАЎ УСТАНОЎ АДУКАЦЫI, 

ЯКIЯ РЭАЛIЗУЮЦЬ АДУКАЦЫЙНЫЯ ПРАГРАМЫ АГУЛЬНАЙ 

СЯРЭДНЯЙ АДУКАЦЫI 

З БЕЛАРУСКАЙ МОВАЙ НАВУЧАННЯ I ВЫХАВАННЯ 

  

(ПАВЫШАНЫ ЎЗРОВЕНЬ) 

  

ГЛАВА 1 

АГУЛЬНЫЯ ПАЛАЖЭННI 

  

1. Дадзеная вучэбная праграма па вучэбным прадмеце “Бiялогiя” 

(далей – вучэбная праграма) прызначана для вывучэння на павышаным 

узроўнi гэтага вучэбнага прадмета ў X–XI класах устаноў адукацыi, якiя 

рэалiзуюць адукацыйныя праграмы агульнай сярэдняй адукацыi. 

2. Дадзеная вучэбная праграма разлiчана на 276 гадзiн: 

у X класе 140 гадзiн (4 гадзiны ў тыдзень), з iх 2 гадзiны прадугледжаны 

на кантрольныя работы; у XI класе 136 гадзiн (4 гадзiны ў тыдзень), з iх 

2 гадзiны прадугледжаны на кантрольныя работы. 

3. Мэта вывучэння вучэбнага прадмета “Бiялогiя” – фармiраванне ў 

вучняў сучаснага навуковага светапогляду, неабходнага для разумення 

з'яў i працэсаў, якiя адбываюцца ў прыродзе, у розных галiнах народнай 

гаспадаркi, для працягу адукацыi, будучай прафесiйнай дзейнасцi; 

развiццё ўменняў вызначаць, характарызаваць, параўноўваць i 

абагульняць аб'екты i з'явы, якiя вывучаюцца; стварэнне ўмоў для 

магчымасцi свядомага выбару iндывiдуальнай адукацыйнай траекторыi, 

што садзейнiчае наступнаму прафесiйнаму самавызначэнню, у 

адпаведнасцi з iндывiдуальнымi iнтарэсамi вучня. 

4. Задачы вывучэння вучэбнага прадмета “Бiялогiя”: 

авалоданне сiстэмай ведаў пра малекулярныя i структурна-

функцыянальныя асновы жыцця, размнажэнне i развiццё арганiзмаў 

асноўных царстваў, пра экасiстэмы, бiяразнастайнасць, эвалюцыю, што 



неабходна для ўсведамлення месца чалавека ў жывой прыродзе i 

каштоўнасцi ўсяго жывога на Зямлi; 

азнаямленне з законамi i прынцыпамi iснавання жывой прыроды, 

згуртаванняў, арганiзмаў; 

фармiраванне на базе ведаў пра жывую прыроду навуковай карцiны 

свету; 

фармiраванне экалагiчнай граматнасцi вучняў праз вывучэнне 

бiялагiчных заканамернасцей, сувязей памiж жывымi арганiзмамi, iх 

эвалюцыi i каштоўнасцi бiяразнастайнасцi; 

развiццё ўмення выкарыстоўваць бiялагiчныя веды ў паўсядзённым 

жыццi i для фармiравання навыкаў здаровага ладу жыцця; 

устанаўленне гарманiчных адносiн з прыродай, фармiраванне норм 

i правiл экалагiчнай этыкi, адказных адносiн да аб'ектаў жывой прыроды; 

фармiраванне разумення каштоўнасцi прыроды i навакольнага 

асяроддзя як крынiцы духоўнага развiцця, iнфармацыi i здароўя; 

станаўленне асобы вучня як гарманiчна развiтага чалавека, якi 

ўсведамляе сваё месца ў прыродзе i грамадстве. 

5. Формы i метады, якiя выкарыстоўваюцца ў навучаннi, павiнны 

быць накiраваны на засваенне вучнямi ведавага i дзейнаснага 

кампанентаў, развiццё асобы вучня i рэалiзацыю выхаваўчага 

патэнцыялу бiялогii. 

Арганiзацыя вучэбных заняткаў па вучэбным прадмеце “Бiялогiя” 

прадугледжвае франтальную, iндывiдуальную i групавую формы работы. 

Формы i вiды вучэбнай дзейнасцi грунтуюцца на спалучэннi розных 

метадаў навучання (славесных, наглядных, практычных, праблемна-

пошукавых i iншых метадаў). Выбар форм i метадаў навучання i 

выхавання ажыццяўляецца настаўнiкам самастойна на аснове мэт i задач 

вывучэння канкрэтнай тэмы, вызначаных у дадзенай вучэбнай праграме 

патрабаванняў да вынiкаў вучэбнай дзейнасцi вучняў з улiкам iх 

узроставых i iндывiдуальных асаблiвасцей. 

У ходзе вучэбных заняткаў рэкамендуецца ствараць сiтуацыi, у якiх 

вучнi будуць не толькi засвойваць веды, але i прымяняць iх пры 

вырашэннi розных жыццёвых праблем. 

Асаблiвую ўвагу неабходна звярнуць на выкарыстанне ў 

адукацыйным працэсе такiх вiдаў дзейнасцi, як праца з рознымi 

крынiцамi iнфармацыi (вучэбнымi дапаможнiкамi, таблiцамi i 

iнструкцыямi, бiялагiчнымi даведнiкамi i слоўнiкамi, электроннымi 

сродкамi навучання), рашэнне бiялагiчных задач рознай складанасцi, 

апiсанне бiялагiчных аб'ектаў, планаванне i правядзенне простых 

бiялагiчных доследаў i эксперыментаў, удзел у дыскусii па праблемных 

сiтуацыях. 

Важным аспектам адукацыйнага працэсу з'яўляюцца арганiзацыя i 



правядзенне лабараторных работ, якiя носяць навучальны характар i 

садзейнiчаюць больш глыбокаму i асэнсаванаму вывучэнню 

тэарэтычнага вучэбнага матэрыялу, фармiраванню практычных уменняў, 

устанаўленню сувязей памiж тэарэтычнымi ведамi i практычнай 

дзейнасцю. Практычныя работы праводзяцца з мэтай праверкi ўзроўню 

засваення вучнямi тэарэтычных ведаў па пэўных тэмах вучэбных 

заняткаў. 

Вялiкiм патэнцыялам у развiццi вобразных уяўленняў вучняў 

валодае выкарыстанне ўсiх вiдаў нагляднасцi на ўроках: таблiц, 

малюнкаў, схем, модуляў, муляжоў, аўдыя- i вiдэаматэрыялаў, гербарыя, 

натуральных аб'ектаў. 

6. Чаканыя вынiкi вывучэння зместу вучэбнага прадмета “Бiялогiя” 

па завяршэннi навучання i выхавання на III ступенi агульнай сярэдняй 

адукацыi: 

6.1. асобасныя: 

усведамленне адзiнства i цэласнасцi навакольнага свету, 

магчымасцi яго пазнавальнасцi i вытлумачальнасцi; 

разуменне значнасцi бiялагiчных ведаў у кантэксце захавання 

асабiстага здароўя i здароўя навакольных людзей; 

праяўленне каштоўнаснага стаўлення да прыроды i ўсяго жывога на 

Зямлi; 

адказныя адносiны да вучэння, гатоўнасцi i здольнасцi да 

самаразвiцця i самаадукацыi на аснове матывацыi да навучання; 

6.2. метапрадметныя: 

уменне самастойна вызначаць мэты навучання, ставiць i 

фармуляваць новыя задачы ў вучэбнай дзейнасцi, развiваць матывы i 

iнтарэсы сваёй пазнавальнай дзейнасцi; 

уменне працаваць з рознай iнфармацыяй (праводзiць пошук 

неабходнай iнфармацыi, аналiзаваць i ацэньваць яе дакладнасць, 

вылучаць галоўныя думкi, пераўтвараць iнфармацыю з адной формы ў 

iншую); 

уменне ўступаць у дыялог, удзельнiчаць у калектыўным 

абмеркаваннi вырашэння праблемных пытанняў, параўноўваць розныя 

пункты гледжання, аргументаваць уласны пункт гледжання, адстойваць 

сваю пазiцыю; 

6.3. прадметныя: 

засваенне сiстэмы бiялагiчных ведаў пра бiялагiчныя аб'екты, 

працэсы, з'явы, заканамернасцi, пра асноўныя бiялагiчныя тэорыi, 

экасiстэмную арганiзацыю жыцця, пра узаемасувязь жывога i нежывога 

ў бiясферы, спадчыннасць i зменлiвасць арганiзмаў для фармiравання 

ўяўленняў аб прыродазнаўчай карцiне свету; 

набыццё вопыту прымянення навуковых метадаў пазнання i 



назiрання за жывымi арганiзмамi, бiялагiчнымi з'явамi, станам уласнага 

арганiзма; 

засваенне ўяўленняў пра значэнне бiялагiчных навук у вырашэннi 

праблем рацыянальнага прыродакарыстання, аховы здароўя людзей ва 

ўмовах хуткай змены экалагiчнай якасцi навакольнага асяроддзя; 

уменне прагназаваць, аналiзаваць i ацэньваць наступствы дзейнасцi 

чалавека з пазiцыi экалагiчнай бяспекi. 

  

ГЛАВА 2 

ЗМЕСТ ВУЧЭБНАГА ПРАДМЕТА Ў X КЛАСЕ. 

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

(4 гадзiны ў тыдзень; усяго 140 гадзiн, у тым лiку 8 гадзiн - рэзервовы 

час) 

  

Тэма 1. Уводзiны (1 гадзiна) 

Разнастайнасць жыцця на Зямлi. Узроўнi арганiзацыi жыцця: 

малекулярны, клетачны, тканкавы, органавы, арганiзменны, 

папуляцыйна-вiдавы, бiяцэнатычны, экасiстэмны, бiёмны, бiясферны. 

  

Тэма 2. Структурная арганiзацыя жывых арганiзмаў (14 гадзiн 

Структурная арганiзацыя жывых арганiзмаў. Аднаклетачныя 

арганiзмы. Сiфонавая арганiзацыя. Каланiяльная форма. Мнагаклетачны 

арганiзм. 

Тканкi i органы раслiн. Утваральныя, покрыўныя, механiчныя, 

праводзячыя i асноўныя тканкi раслiн. Вегетатыўныя i генератыўныя 

органы, асаблiвасцi будовы ў сувязi з функцыямi, якiя выконваюць. 

Тканкi i органы жывёл. Эпiтэлiяльныя тканкi, тканкi ўнутранага 

асяроддзя, мышачная, нервовая тканкi. Органы i сiстэмы органаў жывёл 

i чалавека. Параўнальная характарыстыка сiстэм органаў у розных 

жывёл. 

Мнагаклетачны арганiзм –цэласная iнтэграваная сiстэма. 

Падагульняльнае паўтарэнне (2 гадзiны). 

Дэманстрацыi: таблiцы з выявамi арганiзмаў рознага ўзроўню 

арганiзацыi, схемы будовы тканак раслiн i жывёл, органаў i сiстэм 

органаў раслiн i жывёл, мiкрапрэпараты розных тканак. 

  

Лабараторныя работы 

1. Будова эпiдэрмiсу лiста традэсканцыi. 

2. Унутраная будова кораня (папярочны зрэз). 

3. Унутраная будова сцябла двухдольнай раслiны (папярочны зрэз). 

4. Унутраная будова лiста камелii. 



5. Тканкi арганiзма чалавека. 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць: 

узроўнi арганiзацыi жыцця; 

формы структурнай арганiзацыi арганiзмаў; 

асаблiвасцi будовы асноўных тканак i органаў раслiн, жывёл i 

чалавека; 

асноўныя адрозненнi ў будове органаў i сiстэм органаў у раслiн i 

жывёл розных сiстэматычных груп, чалавека; 

сутнасць структурнай арганiзацыi жывых арганiзмаў; 

умеюць: 

характарызаваць структурную i функцыянальную арганiзацыю 

аднаклетачных, каланiяльных i мнагаклетачных арганiзмаў; 

характарызаваць асаблiвасцi будовы i функцыянавання асноўных 

тканак раслiнных i жывёльных арганiзмаў; 

характарызаваць асноўныя адрозненнi ў будове органаў i сiстэм 

органаў у раслiн i жывёл розных сiстэматычных груп, чалавека; 

праводзiць параўнанне арганiзмаў з рознай структурнай 

арганiзацыяй; 

тлумачыць i аналiзаваць iнфармацыю, якая пададзена ў выглядзе 

малюнкаў, таблiц; 

выконваць лабараторныя работы, фiксаваць, аналiзаваць i 

афармляць атрыманыя вынiкi; 

аналiзаваць тэкст вучэбнага дапаможнiка, выдзяляць галоўнае ў 

пэўным фрагменце, ставiць пытаннi да фрагмента тэксту; 

валодаюць асноўнымi тэрмiнамi i паняццямi: структурная 

арганiзацыя; сiфонавая арганiзацыя; каланiяльны арганiзм; 

мнагаклетачны арганiзм; тканка, орган, сiстэма органаў. 

  

Тэма 3. Арганiзм i асяроддзе (25 гадзiн) 

Арганiзм – асноўная адзiнка жыцця. Агульныя ўласцiвасцi жывых 

арганiзмаў: адзiнства хiмiчнага саставу, клетачная будова, абмен рэчываў 

i энергii, самарэгуляцыя, рухомасць, раздражняльнасць, размнажэнне, 

спадчыннасць i зменлiвасць, рост i развiццё, адаптацыя да ўмоў 

iснавання. 

Асяроддзе пражывання арганiзмаў. Паняцце пра асяроддзе пражывання i 

навакольнае асяроддзе. Фактары асяроддзя i iх класiфiкацыя. 

Заканамернасцi ўздзеяння экалагiчных фактараў асяроддзя на арганiзм. 

Межы вынослiвасцi (талерантнасцi). Паняцце пра стэнабiёнты i 



эўрыбiёнты. Узаемадзеянне экалагiчных фактараў. Паняцце пра 

лiмiтуючыя фактары (правiла мiнiмуму Лiбiха, закон талерантнасцi 

Шэлфарда). 

Святло ў жыццi арганiзмаў. Фотаперыяд i фотаперыядызм. 

Экалагiчныя групы раслiн па адносiнах да светлавога рэжыму ў асяроддзi 

пражывання. Значэнне святла ў жыццi жывёл. 

Тэмпература як экалагiчны фактар. Пайкiлатэрмныя i 

гамаятэрмныя арганiзмы. Адаптацыя раслiн i жывёл да розных 

тэмпературных умоў асяроддзя. 

Вiльготнасць як экалагiчны фактар. Экалагiчныя групы раслiн па 

адносiнах да вiльгацi. Адаптацыя раслiн i жывёл да рознага воднага 

рэжыму. Прыстасаванне жывых арганiзмаў да сезонных рытмаў умоў 

асяроддзя пражывання. 

Асяроддзi жыцця i адаптацыi да iх арганiзмаў. Воднае асяроддзе. 

Тэмпературны, светлавы, газавы i солевы рэжымы гiдрасферы. 

Адаптацыя арганiзмаў да жыцця ў вадзе. Экалагiчныя групы водных 

жывёльных арганiзмаў. Наземна-паветранае i глебавае асяроддзi 

пражывання. Адаптацыя арганiзмаў да жыцця ў наземна-паветраным 

асяроддзi i глебе. Жывы арганiзм як асяроддзе пражывання. Адаптацыя 

да жыцця ў iншым арганiзме – паразiтызм. 

Падагульняльнае паўтарэнне (4 гадзiны). 

Дэманстрацыi: схемы i таблiцы, якiя iлюструюць разнастайнасць 

жывых арганiзмаў, найбольш агульныя ўласцiвасцi жывых арганiзмаў, 

схемы ўздзеяння экалагiчных фактараў на арганiзмы, таблiцы з выявамi 

раслiн i жывёл розных экалагiчных груп. 

  

Лабараторныя работы 

6. Вывучэнне прыстасаванасцi насякомых i птушак да наземна-

паветранага асяроддзя пражывання. 

7. Вывучэнне прыстасаванасцi раслiн да апылення, распаўсюджвання 

пладоў i насення. 

  

Практычныя работы 

1. Рашэнне задач па тэме “Экалагiчныя фактары”. 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць: 

агульныя ўласцiвасцi жывых арганiзмаў; 

класiфiкацыю экалагiчных фактараў; 

заканамернасцi ўздзеяння экалагiчных фактараў на арганiзмы; 



пра ролю святла, тэмпературы, вады ў жыццi жывых арганiзмаў; 

пра адаптацыю жывых арганiзмаў да асяроддзя пражывання; 

экалагiчныя групы жывёл i раслiн па адносiнах да фактараў 

асяроддзя; 

пра ўплыў чалавека на жывыя арганiзмы (станоўчы i адмоўны) i 

асяроддзе iх пражывання; 

пра межы вынослiвасцi арганiзмаў; 

паняцце пра стэнабiёнты i эўрыбiёнты; 

пра пайкiлатэрмныя i гамаятэрмныя жывёлы; 

умеюць: 

характарызаваць асяроддзi жыцця, адаптацыi жывых арганiзмаў 

розных вiдаў да асяроддзя пражывання; 

рашаць экалагiчныя задачы; 

складаць кароткi канспект прачытанага тэксту, вылучаць галоўнае, 

ставiць пытаннi да тэксту, складаць кароткiя рэфераты; 

складаць схемы, таблiцы, дыяграмы, графiкi на аснове вызначаных 

дадзеных; 

знаходзiць неабходную iнфармацыю ў розных крынiцах i 

выкарыстоўваць яе для вырашэння праблем, якiя ўзнiкаюць; 

выкарыстоўваць веды пра экалагiчныя фактары для стварэння 

аптымальных умоў пры вырошчваннi сельскагаспадарчых i хатнiх 

раслiн, пры ўтрыманнi свойскай жывёлы; для абгрунтавання мер па ахове 

жывых арганiзмаў i асабiстага ўдзелу ў прыродаахоўных 

мерапрыемствах; 

выконваць лабараторныя i практычныя работы, фiксаваць, 

аналiзаваць i афармляць атрыманыя вынiкi; 

аналiзаваць тэкст вучэбнага дапаможнiка, выдзяляць галоўнае ў 

пэўным фрагменце, ставiць пытаннi да фрагмента тэксту; 

валодаюць: 

тэрмiнамi i паняццямi: асяроддзе пражывання, навакольнае 

асяроддзе; экалагiчныя, абiятычныя, бiятычныя, антрапагенныя фактары; 

межы вынослiвасцi, лiмiтуючыя фактары; фотаперыяд, фотаперыядызм; 

святлолюбiвыя раслiны, ценелюбiвыя раслiны, ценевынослiвыя раслiны; 

цеплалюбiвыя раслiны, холадаўстойлiвыя раслiны; ксерафiты, мезафiты, 

гiграфiты, склерафiты, сукуленты; 

навыкамi рашэння экалагiчных задач. 

 

Тэма 4. Чалавек у навакольным асяроддзi (19 гадзiн) 

Абiятычныя фактары асяроддзя i iх уплыў на арганiзм чалавека. 

Адаптацыя арганiзма чалавека да абiятычных фактараў. 

Бiятычныя фактары асяроддзя i iх уплыў на арганiзм чалавека i яго 

жыццядзейнасць. 



Iнфекцыйныя i паразiтарныя захворваннi. Ядавiтыя жывёлы, 

раслiны i грыбы, лекавыя раслiны i iх выкарыстанне. Паняцце пра 

фiтанцыды i араматычныя рэчывы. 

Грыбы i раслiны, якiя змяшчаюць наркатычныя сродкi 

i псiхатропныя рэчывы. 

Выкарыстанне псiхатропных рэчываў i наркатычных сродкаў 

у медыцынскiх i навуковых мэтах. 

Дзяржаўная палiтыка ў сферы абароту i процiдзеянне незаконнаму 

абароту наркатычных сродкаў, псiхатропных рэчываў, прэкурсораў, 

аналагаў, прафiлактыкi спажывання наркатычных сродкаў, псiхатропных 

рэчываў, аналагаў. 

Прафiлактыка спажывання наркатычных сродкаў i псiхатропных 

рэчываў. 

Уплыў антрапагенных фактараў на здароўе чалавека. Асноўныя 

антрапагенныя фактары (хiмiчныя, фiзiчныя, бiялагiчныя). Меры, 

накiраваныя на знiжэнне забруджвання навакольнага асяроддзя 

шкоднымi рэчывамi. 

Электрамагнiтнае забруджванне i яго ўплыў на арганiзм чалавека. 

Шумавое забруджванне i яго ўплыў на чалавека. Вiбрацыя. 

Харчаванне i здароўе. Пажыўныя рэчывы i iх функцыi. Экалагiчныя 

праблемы харчавання сучаснага чалавека. Праблемы забеспячэння 

прадуктамi харчавання насельнiцтва буйных гарадоў i тэрытарыяльна 

аддаленых населеных пунктаў. Выкарыстанне харчовых дабавак 

для павелiчэння тэрмiну прыгоднасцi, паляпшэння кансiстэнцыi 

i смакавых якасцей прадуктаў харчавання. 

Кантроль за якасцю пiтной вады. 

Сертыфiкацыя харчовых прадуктаў. Уяўленне пра дзяржаўныя 

стандарты Рэспублiкi Беларусь, санiтарныя нормы i правiла, гiгiенiчныя 

нарматывы. Патрабаваннi, якiя прад'яўляюцца да вытворчасцi, 

упаковачнага матэрыялу, транспарцiроўкi i захоўвання харчовых 

прадуктаў. 

Падагульняльнае паўтарэнне (3 гадзiны). 

 

АСНОЎНЫЯ ПАТРАБАВАННI ДА ВЫНIКАЎ ВУЧЭБНАЙ 

ДЗЕЙНАСЦI ВУЧНЯЎ 

Вучнi: 

ведаюць на ўзроўнi ўяўлення асноўныя харчовыя дабаўкi i iх 

прызначэнне; 

ведаюць: 

уплыў абiятычных фактараў асяроддзя на чалавека i яго здароўе; 

уплыў бiятычных фактараў на чалавека;  

асноўныя iнфекцыйныя захворваннi i метады iх прафiлактыкi; 



уплыў антрапагенных фактараў на здароўе чалавека; 

ролю пажыўных рэчываў i iх функцыi ў арганiзме чалавека; 

аб ролi прафiлактычных мерапрыемстваў у папярэджаннi 

ўжывання наркатычных сродкаў i псiхатропных рэчываў; 

умеюць: 

апiсваць наступствы забруджвання навакольнага асяроддзя 

адходамi спажывання i вытворчасцi, ядахiмiкатамi, цяжкiмi металамi 

для здароўя чалавека; 

абгрунтоўваць меры па змяншэннi забруджвання навакольнага 

асяроддзя адходам спажывання; 

называць грыбы i раслiны, якiя змяшчаюць наркатычныя сродкi 

i псiхатропныя рэчывы; 

тлумачыць дзяржаўную палiтыку ў сферы абароту i процiдзеянне 

незаконнаму абароту наркатычных сродкаў, псiхатропных рэчываў, 

прэкурсораў, аналагаў, прафiлактыкi спажывання наркатычных сродкаў, 

псiхатропных рэчываў, аналагаў; 

выкарыстоўваць набытыя веды пра экалагiчныя фактары 

для прадухiлення або памяншэння эфекту неспрыяльных уздзеянняў 

фактараў асяроддзя на арганiзм чалавека i яго здароўе; 

аналiзаваць тэкст вучэбнага дапаможнiка, выдзяляць галоўнае 

ў пэўным фрагменце, ставiць пытаннi да фрагмента тэксту; 

валодаюць: 

тэрмiнамi i паняццямi: пестыцыды; цяжкiя металы; ксенабiётыкi; 

бытавая хiмiя; шумавое забруджванне, вiбрацыя; харчовыя дабаўкi; 

нiтраты, нiтрыты, прыродныя таксiны, мiкатаксiны; 

навыкамi здаровага ладу жыцця, прадухiлення або памяншэння 

неспрыяльных уздзеянняў фактараў асяроддзя на арганiзм чалавека. 

 

 Тэма 5. Размнажэнне i iндывiдуальнае развiццё арганiзмаў (18 гадзiн) 

Размнажэнне арганiзмаў. Тыпы размнажэння. Адметныя 

асаблiвасцi бясполага i палавога размнажэння. Размнажэнне 

пракарыятычных арганiзмаў i эўкарыятычных арганiзмаў. 

Бясполае размнажэнне. Формы бясполага размнажэння: дзяленне 

аднаклетачных арганiзмаў, спораўтварэнне, пачкаванне, фрагментацыя, 

вегетатыўнае размнажэнне, шызаганiя, полiэмбрыянiя. 

Палавое размнажэнне. Паняцце палавога размнажэння i палавога 

працэсу. Паняцце пра дыплоiднасць i гаплоiднасць. Асемяненне i 

апладненне. Чаргаванне спосабаў размнажэння i пакаленняў у жыццёвым 

цыкле раслiн. 

Партэнагенез – асобая форма палавога размнажэння. 

Антагенез. Паняцце антагенезу. Эмбрыянальны перыяд развiцця i яго 

этапы. Узаемны ўплыў частак зародка, якi развiваецца. 



Постэмбрыянальнае развiццё i яго перыяды. Ювенiльны перыяд, прамое 

i непрамое развiццё (з поўным i няпоўным метамарфозам). Паняцце пра 

жыццёвы цыкл. Просты i складаны жыццёвы цыкл. 

Эмбрыянальнае развiццё чалавека. Уплыў умоў навакольнага 

асяроддзя на ўнутрывантробнае развiццё плода. Постэмбрыянальнае 

развiццё чалавека. Узроставыя перыяды жыцця чалавека i iх асаблiвасцi. 

Падагульняльнае паўтарэнне (3 гадзiны). 

Дэманстрацыi: таблiцы будовы яйцаклеткi i сперматазоiда, этапаў 

эмбрыянальнага развiцця, постэмбрыянальнага развiцця жывёл з поўным 

i няпоўным ператварэннем; развiцця арганiзма чалавека; чаргавання 

пакаленняў раслiн i жывёл. 

  

Лабораторные работы 

8. Будова палавых клетак жывёл. 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць: 

тыпы размнажэння арганiзмаў; 

падабенства i асноўныя адрозненнi памiж палавым i бясполым 

размнажэннем; 

формы бясполага размнажэння; 

асаблiвасцi вегетатыўнага размнажэння раслiн; 

асаблiвасцi палавога размнажэння; 

асноўныя перыяды эмбрыянальнага i постэмбрыянальнага развiцця 

жывёл i чалавека; 

пра асемяненне i апладненне ў жывёл; 

пра партэнагенез як асобую форму палавога размнажэння; 

умеюць: 

характарызаваць бясполае i палавое размнажэнне арганiзмаў; 

прыводзiць прыклады бясполага размнажэння арганiзмаў, у тым 

лiку вегетатыўнага размнажэння розных раслiн (у прыродзе i ва ўмовах 

культуры); 

характарызаваць заканамернасцi iндывiдуальнага развiцця 

арганiзмаў, у тым лiку арганiзма чалавека; 

тлумачыць i аналiзаваць iнфармацыю, якая пададзена ў выглядзе 

малюнкаў, таблiц; 

выконваць лабараторную работу, фiксаваць, аналiзаваць i 

афармляць атрыманыя вынiкi; 

аналiзаваць тэкст вучэбнага дапаможнiка, выдзяляць галоўнае ў 

пэўным фрагменце, ставiць пытаннi да фрагмента тэксту; 



валодаюць тэрмiнамi i паняццямi: размнажэнне, бясполае 

размнажэнне, палавое размнажэнне, вегетатыўнае размнажэнне; 

асемяненне, апладненне; партэнагенез; антагенез, эмбрыянальнае 

развiццё, постэмбрыянальнае развiццё; бластула, гаструла, нейрула; 

акселерацыя. 

  

Тэма 6. Вiд i папуляцыя (11 гадзiн) 

Вiд – бiялагiчная сiстэма. Паняцце вiду як формы iснавання жыцця. 

Вiд як таксанамiчная катэгорыя. Крытэрыi вiду: марфалагiчны, 

фiзiялагiчны, геаграфiчны, экалагiчны, генетычны i бiяхiмiчны. Арэал 

вiду. Паняцце пра эндэмiкi i касмапалiты. 

Папуляцыя – структурная адзiнка вiду. Уласцiвасцi папуляцыi: 

колькасць, шчыльнасць, нараджальнасць, смертнасць, рост колькасцi. 

Структура папуляцыi: прасторавая, палавая, узроставая, эталагiчная 

(паводзiнская). 

Дынамiка колькасцi папуляцый i яе рэгуляцыя. Прычыны дынамiкi 

колькасцi папуляцыi. Незалежныя i залежныя ад шчыльнасцi папуляцыi 

фактары рэгуляцыi iх колькасцi. 

Значэнне захавання i падтрымкi ўласцiвасцей папуляцыi для яе 

ўласнага iснавання i вiду ў цэлым. 

Падагульняльнае паўтарэнне (2 гадзiны). 

Дэманстрацыi: схемы, таблiцы, якiя iлюструюць крытэрыi вiду, 

тыпы размеркавання папуляцый у межах арэала вiду, дынамiку колькасцi 

папуляцый. 

  

Лабараторныя работы 

9. Марфалагiчны крытэрый вiду. 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць: 

крытэрыi вiду; 

паняцце пра эндэмiкаў i касмапалiтаў; 

папуляцыйна-вiдавы ўзровень арганiзацыi жыцця; 

уласцiвасцi папуляцыi, абсалютную i ўдзельную нараджальнасць i 

смертнасць; 

структуру папуляцыi, размеркаванне асобiн у папуляцыi; 

прычыны дынамiкi колькасцi папуляцый i механiзмы яе рэгуляцыi; 

працэсы, якiя адбываюцца на ўзроўнi вiду i папуляцыi; 

умеюць: 

праводзiць параўнанне розных вiдаў арганiзмаў па розных 



крытэрыях; 

адрознiваць вiды па марфалагiчным крытэрыi; 

выкарыстоўваць набытыя веды i ўменнi пра вiды i папуляцыi для 

вызначэння вiдавай разнастайнасцi; 

прымяняць набытыя веды пра вiды i папуляцыi для вызначэння 

вiдавай разнастайнасцi, абгрунтавання мер па iх ахове i асабiстага ўдзелу 

ў ахоўных мерапрыемствах; 

выконваць лабараторную работу, фiксаваць, аналiзаваць i 

афармляць атрыманыя вынiкi; 

аналiзаваць тэкст вучэбнага дапаможнiка, выдзяляць галоўнае ў 

пэўным фрагменце, ставiць пытаннi да фрагмента тэксту; 

валодаюць тэрмiнамi i паняццямi: вiд, крытэрыi вiду; арэал; 

эндэмiкi i касмапалiты; папуляцыя; колькасць, шчыльнасць папуляцыi; 

нараджальнасць, смертнасць папуляцыi; структура папуляцыi; дынамiка 

колькасцi папуляцыi. 

  

Тэма 7. Экасiстэма - асноўная адзiнка бiясферы (28 гадзiн) 

Экасiстэма як адзiнства бiятопа i бiяцэнозу. Бiяцэноз i бiятоп. 

Сувязi арганiзмаў у бiяцэнозах: трафiчныя, тапiчныя, фарычныя, 

фабрычныя. 

Тыпы бiятычных узаемаадносiн арганiзмаў у бiяцэнозах. 

Канкурэнцыя: унутрывiдавая i мiжвiдавая, прамая i ўскосная. Закон 

канкурэнтнага выключэння Гаўзе. Драпежнiцтва. Узаемныя 

прыстасаваннi драпежнiка i ахвяры. Каменсалiзм (нахлебнiцтва, 

кватаранства). Мутуалiзм i пратакааперацыя. Паразiтызм (энда- i 

эктапаразiты). 

Вiдавая структура бiяцэнозу: вiдавое багацце i вiдавая насычанасць. 

Прасторавая структура бiяцэнозу: вертыкальная (яруснасць) i 

гарызантальная (мазаiчнасць). 

Экасiстэма. Структурныя i функцыянальныя блокi экасiстэмы: 

прадуцэнты, кансументы, рэдуцэнты. Ланцугi i сеткi харчавання. 

Пашавыя i дэтрытныя ланцугi. Трафiчныя ўзроўнi. Экалагiчныя пiрамiды 

(пiрамiда лiкаў, пiрамiда бiямас, пiрамiда энергii). Правiла Лiндэмана. 

Прадукцыўнасць экасiстэм. Бiямаса i прадукцыя. Першасная i 

другасная прадукцыя. Чыстая прадукцыя экасiстэмы як характарыстыка 

стадыi развiцця экасiстэмы. 

Дынамiка экасiстэм. Сезонная i шматгадовая дынамiка. Паняцце 

экалагiчнай сукцэсii. Першасныя i другасныя сукцэсii. 

Разнастайнасць экасiстэм. Паняцце бiёма. Тундра. Паўночныя 

хвойныя лясы – тайга. Лiстападныя лясы ўмеранай зоны. Стэпы ўмеранай 

зоны. Пустынi. Саванны. Дажджавыя трапiчныя лясы – джунглi. 

Уплыў чалавека i яго гаспадарчай дзейнасцi на стан бiёмаў. 



Аграэкасiстэмы i iх асаблiвасцi. Асаблiвасцi вiдавога саставу i 

структуры згуртавання. Шляхi павышэння ўстойлiвасцi аграэкасiстэм на 

аснове выкарыстання экалагiчных законаў. 

Асаблiвасцi кругавароту рэчываў у аграэкасiстэмах. Поле 

збожжавых як прыклад аграэкасiстэм. Тыпы сувязей i ўзаемаадносiн 

арганiзмаў. Характар харчовых ланцугоў. Разнастайнасць экасiстэм. 

Падагульняльнае паўтарэнне (4 гадзiны). 

Дэманстрацыi: схемы структуры бiяцэнозу i экасiстэмы, яруснага 

размеркавання арганiзмаў, ланцугоў i сетак харчавання, экалагiчных 

пiрамiд, сувязей арганiзмаў у экасiстэмах; таблiцы з прыкладамi тыпаў 

узаемаадносiн арганiзмаў у бiяцэнозах, сезонных змен у экасiстэмах, 

сукцэсiй, аграэкасiстэм. 

  

Лабараторныя работы 

10. Параўнальная характарыстыка натуральных экасiстэм i аграэкасiстэм. 

  

Практычныя работы 

2. Састаўленне ланцугоў харчавання i рашэнне задач па тэме «Ланцугi i 

сеткi харчавання». 

3. Рашэнне задач па тэме «Экалагiчныя пiрамiды, правiла 10%». 

4. Рашэнне задач па тэме «Прадукцыўнасць экасiстэм». 

  

Экскурсii 

1. Апiсанне натуральнай экасiстэмы цi аграэкасiстэмы сваёй мясцовасцi 

(праводзiць у зручны час). 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць: 

структуру бiяцэнозу, бiятопа, экасiстэмы; 

сувязi i ўзаемаадносiны арганiзмаў у бiяцэнозах; 

функцыянальныя групы арганiзмаў у экасiстэме; 

тыпы ланцугоў харчавання i экалагiчных пiрамiд; 

вiды прадукцыi ў экасiстэме; 

тыпы дынамiкi экасiстэм; 

асноўныя аграэкасiстэмы i iх адрозненнi ад прыродных экасiстэм; 

кругавароты рэчываў i пераўтварэнне энергii ў экасiстэмах; 

умеюць: 

тлумачыць узаемадзеянне i ўзаемасувязь кампанентаў экасiстэмы; 

характарызаваць прадукцыўнасць экасiстэм; 

састаўляць ланцугi i сеткi харчавання, экалагiчныя пiрамiды i 



аналiзаваць iх; 

параўноўваць прыродныя i штучныя экасiстэмы; 

выкарыстоўваць набытыя веды пра экасiстэмы для стварэння i 

падтрымкi ўстойлiвасцi штучных экасiстэм: акварыума, саду, скверу, 

парку, агарода; абгрунтавання мер па ахове прыродных экасiстэм; 

выконваць лабараторныя i практычныя работы, фiксаваць, аналiзаваць i 

афармляць атрыманыя вынiкi; 

аналiзаваць тэкст вучэбнага дапаможнiка, выдзяляць галоўнае ў 

пэўным фрагменце, ставiць пытаннi да фрагмента тэксту; 

валодаюць: 

тэрмiнамi i паняццямi: бiяцэноз, бiятоп, экасiстэма; яруснасць, 

мазаiчнасць; прадуцэнты, фотатрофы, хематрофы, кансументы, 

рэдуцэнты; ланцуг харчавання, сетка харчавання; дэтрыт; трафiчны 

ўзровень, экалагiчная пiрамiда; бiямаса, прадукцыўнасць экасiстэмы, 

першасная прадукцыя, другасная прадукцыя; канкурэнцыя, 

драпежнiцтва, мутуалiзм, пратакааперацыя, каменсалiзм, паразiтызм; 

сукцэсiя; аграэкасiстэма; 

навыкамi рашэння экалагiчных задач. 

  

Тэма 8. Бiясфера – жывая абалонка Зямлi (12 гадзiн) 

Бiясфера i яе межы. Паняцце бiясферы. Працягласць бiясферы i яе 

межы. Умовы iснавання жывых арганiзмаў. Структура бiясферы. Жывое, 

бiягеннае, коснае i бiякоснае рэчывы бiясферы. 

Жывое рэчыва, яго ўласцiвасцi i функцыi ў бiясферы. Прасторавая 

неаднароднасць бiясферы. Размеркаванне жывога рэчыва ў бiясферы. 

Разнастайнасць жывых арганiзмаў (бiяразнастайнасць). Аўтатропы 

(фотааўтатропы i хемааўтатропы) – вытворцы першаснага арганiчнага 

рэчыва. Гетэратрофы - спажыўцы i разбуральнiкi арганiчнага рэчыва. 

Уласцiвасцi жывога рэчыва: iснаванне ў бiясферы ў выглядзе 

арганiзмаў, валоданне запасам энергii, здольнасць хутка займаць 

(засвойваць) свабодную прастору, пасiўны i актыўны рух, 

разнастайнасць форм, устойлiвасць пры жыццi i хуткае гнiенне пасля 

смерцi, высокая здольнасць прыстасоўвацца (адаптавацца) да розных 

умоў, высокая скорасць i ўпарадкаванасць працякання рэакцый, высокая 

скорасць аднаўлення жывога рэчыва. 

Бiягеахiмiчныя функцыi жывога рэчыва: энергетычная, газавая, 

канцэнтрацыйная, акiсляльна-аднаўленчая, дэструкцыйная, 

асяроддзеўтваральная, транспартная. 

Кругаварот рэчываў у бiясферы. Кругаварот вады, вугляроду, азоту, 

кiслароду. Бiягенная мiграцыя атамаў, роля арганiзмаў у кругавароце 

рэчываў. 

Эвалюцыя i стабiльнасць бiясферы. 



Падагульняльнае паўтарэнне (3 гадзiны). 

Дэманстрацыi: схемы працягласцi бiясферы. 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць: 

межы бiясферы; 

кампаненты бiясферы; 

уласцiвасцi жывога рэчыва; 

бiягеахiмiчныя функцыi жывога рэчыва; 

асноўныя этапы эвалюцыi бiясферы; 

умеюць: 

абгрунтоўваць неабходнасць аховы бiясферы, захавання генафонду 

i вiдавой разнастайнасцi арганiчнага свету; 

складаць схемы кругаваротаў рэчываў у бiясферы; 

валодаюць: 

тэрмiнамi i паняццямi: бiясфера; жывое рэчыва, коснае рэчыва, 

бiягеннае рэчыва, бiякоснае рэчыва; уласцiвасцi жывога рэчыва; функцыi 

жывога рэчыва; кругаварот рэчываў; 

навыкамi аналiзу тэкстаў, вылучэння галоўнага, напiсання 

анатацый, кароткiх паведамленняў, дакладаў, выступлення з 

паведамленнямi, вядзення дыскусiй па праблемах устойлiвасцi бiясферы, 

пра ўплыў чалавека на кругавароты рэчываў у бiясферы. 

  

Тэма 9. Чалавек i бiясфера (4 гадзiны) 

Экалагiчныя праблемы лесу, сельскай гаспадаркi i горада. 

Прычыны страты бiяразнастайнасцi (разбурэнне прыродных месцаў 

пражывання вiду, празмерная антрапагенная нагрузка). Шляхi захавання 

бiялагiчнай разнастайнасцi. Асаблiва ахоўныя прыродныя тэрыторыi 

Рэспублiкi Беларусь: запаведнiкi, заказнiкi, нацыянальныя паркi. 

Чырвоныя кнiгi. 

Дэманстрацыi: схемы ўплыву гаспадарчай дзейнасцi чалавека на 

прыроду. 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць: 

экалагiчныя праблемы лесу, сельскай гаспадаркi i горада; 

асаблiва ахоўныя прыродныя тэрыторыi Рэспублiкi Беларусь; 

ролю чалавека ў бiясферы; 



умеюць: 

абгрунтоўваць неабходнасць аховы бiясферы i захавання вiдавой 

разнастайнасцi арганiчнага свету; 

выкарыстоўваць набытыя веды i ўменнi для абгрунтавання мер па 

ахове бiясферы; 

валодаюць: 

асноўнымi паняццямi: запаведнiк, заказнiк, нацыянальны парк, 

Чырвоная кнiга; 

навыкамi аналiзу тэкстаў, вылучэння галоўнага, вядзення дыскусiй 

па глабальных праблемах бiясферы, выклiканых гаспадарчай дзейнасцю 

чалавека ў бiясферы. 

  

ГЛАВА 3 

ЗМЕСТ ВУЧЭБНАГА ПРАДМЕТА Ў XI КЛАСЕ. 

АСНОЎНЫЯ ПАТРАБАВАННI ДА ВЫНIКАЎ 

ВУЧЭБНАЙ ДЗЕЙНАСЦI ВУЧНЯЎ 

(4 гадзiны ў тыдзень; усяго 136 гадзiн, у тым лiку 8 гадзiн - рэзервовы 

час) 

  

Тэма 1. Уводзiны (1 гадзiна) 

Клетачныя i няклетачныя формы жыцця. 

  

Тэма 2. Хiмiчныя кампаненты жывых арганiзмаў (13 гадзiн) 

Састаў хiмiчных элементаў у арганiзме. Паняцце пра мiкра- 

i макраэлементы. Важнейшыя макра- i мiкраэлементы i iх бiялагiчная 

роля. 

Хiмiчныя злучэннi ў жывых арганiзмах. Неарганiчныя рэчывы. 

Вада i яе роля ў жыццi жывых арганiзмаў. Паняцце пра гiдрафiльныя 

i гiдрафобныя злучэннi. 

Мiнеральныя рэчывы i iх бiялагiчнае значэнне. Паняцце пра 

кiслотна-шчолачны баланс арганiзма. Буферныя сiстэмы. 

Арганiчныя рэчывы. Паняцце пра бiямалекулы. Малыя арганiчныя 

малекулы, манамеры, алiгамеры, бiяпалiмеры. 

Амiнакiслоты, алiгапептыды i бялкi, утварэнне пептыднай сувязi. 

Узроўнi арганiзацыi бялковай малекулы: першасная, другасная, 

трацiчная, чацвярцiчная структура. Разнастайнасць i ўласцiвасцi бялкоў. 

Функцыi бялкоў у арганiзмах. Структурная функцыя. 

Ферментатыўная (каталiтычная) функцыя, паняцце пра актыўны цэнтр 

i спецыфiчнасць ферментаў. Паняцце пра рэгулятарныя цэнтры, 

актыватары i iнгiбiтары ферментаў, канкурэнтнае i неканкурэнтнае 

iнгiбiраванне. Транспартная, скарачальная (рухальная), рэгулятарная, 



сiгнальная, ахоўная, таксiчная, энергетычная i запасаючая функцыi 

бялкоў. 

Вугляводы. Монацукрыды, алiгацукрыды. Бiялагiчна важныя 

полiцукрыды (крухмал, глiкаген, цэлюлоза, хiцiн). Функцыi вугляводаў: 

энергетычная, запасаючая, структурная, метабалiчная, ахоўная. 

Лiпiды. Вiды лiпiдаў: тлушчы (трыглiцэрыды), фасфалiпiды, воскi, 

стэроiды. Функцыi лiпiдаў: энергетычная, структурная, ахоўная, 

рэгулятарная, запасаючая, крынiцы метабалiчнай вады, растваральнiкi 

гiдрафобных злучэнняў. 

Нуклеiнавыя кiслоты. Азоцiстыя асновы, нуклеатыды. Будова 

i функцыi ДНК. Будова i функцыi РНК, рРНК, тРНК, iРНК (мРНК). 

АТФ. Будова i функцыi АТФ i iншых вытворных нуклеатыдаў. 

Бiялагiчна актыўныя рэчывы. Вiтамiны i iх функцыi. Гармоны, iх 

хiмiчная прырода i функцыi. Ферамоны. Алкалоiды. Антыбiётыкi i iх 

выкарыстанне. 

Псiхатропныя рэчывы i наркатычныя сродкi. Уплыў псiхатропных 

рэчываў i наркатычных сродкаў на арганiзм чалавека. Фармiраванне 

псiхалагiчнай i фiзiялагiчнай залежнасцi. 

Дэманстрацыi: мадэлi малекул арганiчных рэчываў, схемы будовы 

малекул амiнакiслот, ды- i трыпептыдаў, мона-, ды- i полiцукрыдаў, 

розных тыпаў РНК, АТФ, аб'ёмныя мадэлi структурнай арганiзацыi 

бялкоў i нуклеiнавых кiслот. Схемы арганiзацыi малекулы ферменту i яе 

работы, актывацыi i iнгiбiравання ферментаў, схемы функцый бялкоў, 

вугляводаў, лiпiдаў, нуклеiнавых кiслот, АТФ. Вiдэаролiкi, якiя 

дэманструюць уплыў гармонаў, ферамонаў, алкалоiдаў i iншых 

бiялагiчна актыўных рэчываў на клеткi або працэсы, якiя ў iх 

адбываюцца. 

 

Лабараторныя работы 

1. Выяўленне актыўнасцi каталазы. 

 

Практычныя работы 

1. Рашэнне задач па тэме «Хiмiчныя кампаненты жывых арганiзмаў». 

 

АСНОЎНЫЯ ПАТРАБАВАННI ДА ВЫНIКАЎ ВУЧЭБНАЙ 

ДЗЕЙНАСЦI ВУЧНЯЎ 

Вучнi: 

ведаюць: 

асноўныя хiмiчныя элементы, iх бiялагiчную ролю; 

асноўныя неарганiчныя (вада, солi, кiслоты) рэчывы, якiя 

ўваходзяць у састаў арганiзмаў, i iх функцыi; 



асноўныя арганiчныя (бялкi, вугляводы, лiпiды, нуклеiнавыя 

кiслоты, АТФ) рэчывы, якiя ўваходзяць у састаў арганiзмаў, i iх функцыi; 

асноўныя бiялагiчна актыўныя рэчывы i iх функцыi ў арганiзме; 

прынцыпы работы ферментаў; 

прынцыпы камплементарнасцi ў будове малекул ДНК; 

правiла Чаргафа; 

умеюць: 

тлумачыць адзiнства жывой i нежывой прыроды; 

тлумачыць будову i значэнне бялкоў, вугляводаў, лiпiдаў, ДНК 

i РНК, АТФ у жывых арганiзмах; 

тлумачыць уплыў псiхатропных рэчываў i наркатычных сродкаў 

на арганiзм чалавека; 

называць прыкметы псiхалагiчнай i фiзiялагiчнай залежнасцi ад 

псiхатропных рэчываў i наркатычных сродкаў; 

выконваць лабараторныя i практычныя работы, фiксаваць, 

аналiзаваць i афармляць атрыманыя вынiкi; 

рашаць i афармляць бiялагiчныя задачы рознай складанасцi; 

тлумачыць i аналiзаваць iнфармацыю, пададзеную ў выглядзе 

малюнкаў, таблiц; 

планаваць i праводзiць доследы i назiраннi, вылучаць гiпотэзы, 

афармляць вынiкi назiранняў i iнтэрпрэтаваць iх, рабiць на iх аснове 

вывады; 

выкарыстоўваць набытыя веды пра хiмiчныя кампаненты жывых 

арганiзмаў для вырашэння праблем i прыняцця рашэнняў 

у паўсядзённым жыццi (выкананне мер прафiлактыкi атручэнняў 

хiмiчнымi рэчывамi); 

аналiзаваць тэкст вучэбнага дапаможнiка, выдзяляць галоўнае 

ў пэўным фрагменце, ставiць пытаннi да фрагмента тэксту; 

валодаюць тэрмiнамi i паняццямi: макраэлементы, мiкраэлементы, 

гiдрафiльныя i гiдрафобныя рэчывы, кiслотнасць асяроддзя, буфернасць, 

бiяпалiмеры, дэнатурацыя, фермент, нуклеiнавыя кiслоты, ДНК, РНК, 

нуклеатыд, камплементарнасць, АТФ, ферамоны, алкалоiды, 

антыбiётыкi, вiтамiны, гармоны. 

 

  

Тэма 3. Клетка - структурная i функцыянальная адзiнка жывых 

арганiзмаў (21 гадзiна) 

Клетачная тэорыя. Клетка – структурная i функцыянальная адзiнка 

арганiзма. Гiсторыя вывучэння клеткi. Стварэнне клетачнай тэорыi. 

Асноўныя палажэннi клетачнай тэорыi. 

Разнастайнасць клетак. Клеткi пра- i эўкарыёт. Адзiны агульны 

план будовы клетак: паверхневы апарат, цытаплазма, ядро. 



Метады вывучэння клеткi: светлавая мiкраскапiя, электронная 

мiкраскапiя, дыферэнцыяльнае цэнтрыфугiраванне, цыта- i гiстахiмiя, 

рэнтгенаструктурны аналiз, метад клеткавых культур, мiкрахiрургiя 

клеткi. 

Паверхневы апарат клеткi. Цытаплазматычная мембрана 

(плазмалема). Хiмiчны састаў i будова плазмалемы. Функцыi 

плазмалемы: бар'ерная, рэцэптарная, функцыя пазнавання iншых клетак, 

транспартная. Уяўленне пра спосабы транспарту рэчываў праз 

плазмалему: дыфузiя, аблегчаная дыфузiя, актыўны перанос, транспарт у 

мембраннай упакоўцы (эндацытоз i экзацытоз). Абалонка клетак 

бактэрый, раслiн i грыбоў. 

Цытаплазма. Гiялаплазма – унутранае асяроддзе клеткi. Хiмiчны 

састаў i функцыi гiялаплазмы. Цыташкiлет - механiчны каркас 

цытаплазмы, яго арганiзацыя i функцыi. Мiкрафiламенты i 

мiкратрубачкi. 

Арганоiды цытаплазмы, iх будова i функцыi. Клетачны цэнтр, 

арганiзацыя i функцыi цэнтрыёлей. Рыбасомы, арганiзацыя i функцыi. 

Эндаплазматычная сетка (шурпатая i гладкая), комплекс Гольджы, 

iх будова i функцыi. Лiзасомы. Паняцце пра аўтафагii i гетэрафагii, 

аўтолiз. 

Вакуолi. Вакуолi раслiнных клетак i iх функцыi. Скарачальныя вакуолi 

прэснаводных пратыстаў. 

Мiтахондрыi, iх будова i функцыi. Пластыды, будова i функцыi 

хларапластаў. Лейкапласты, храмапласты. 

Ядро клеткi, яго будова i функцыi. Ядзерная абалонка, ядзерны сок, 

храмацiн, ядзеркi. Храмасомы, iх структурная арганiзацыя. 

Асаблiвасцi будовы клетак пра- i эўкарыёт (бактэрый, пратыстаў, 

грыбоў, раслiн, жывёл). 

Клетачны цыкл. Iнтэрфаза i яе перыяды. Рэплiкацыя ДНК. Простае 

бiнарнае дзяленне. Мiтоз. Фазы мiтозу. Мiтоз як аснова бясполага 

размнажэння эўкарыятычных арганiзмаў, росту, развiцця i аднаўлення 

тканак i органаў. Амiтоз.  

Меёз – асаблiвы тып дзялення эўкарыятычных клетак. Будова 

палавых клетак. Утварэнне палавых клетак у млекакормячых 

(сперматагенез i аагенез). 

Дэманстрацыi: таблiцы, якiя iлюструюць будову светлавога i 

электроннага мiкраскопаў, будову клетак арганiзмаў розных царстваў, 

мадэлi клетак, працэсаў мiтозу i меёзу, схемы будовы арганоiдаў, 

фатаграфii мiкрапрэпаратаў клетак бактэрый, пратыстаў, грыбоў, раслiн 

i жывёл. Вiдэаролiкi, якiя дэманструюць арганiзацыю i функцыi 

плазмалемы, спосабы пераносу рэчываў праз мембрану. 

  



Дэманстрацыйныя доследы 

1. Клеткi сеннай палачкi (мiкраскапiраванне сеннага настою). 

2. Назiранне асматычных з'яў у раслiнных тканках (караняплод морквы, 

клубень бульбы). 

  

Лабараторныя работы 

2. Вывучэнне з'явы плазмолiзу i дэплазмолiзу ў клетках эпiдэрмiсу 

цыбулiны рэпчатай цыбулi. 

3. Мiтоз у клетках кораня цыбулi. 

  

Практычныя работы 

2. Параўнанне будовы клетак пракарыёт i эўкарыёт. 

3. Рашэнне задач па тэме «Рэплiкацыя ДНК». 

4. Рашэнне задач па тэме «Дзяленне i плоiднасць клетак». 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць: 

асноўныя палажэннi клетачнай тэорыi; 

агульны план будовы клеткi; 

будову i функцыi бiялагiчных мембран, арганоiдаў, ядра клеткi; 

спосабы паступлення рэчываў у клетку i вывядзення з яе; 

асноўную цыталагiчную тэрмiналогiю; 

асноўныя палажэннi клеткавай тэорыi; 

функцыянальныя сувязi памiж арганоiдамi; 

перыяды iнтэрфазы i асноўныя працэсы, якiя адбываюцца ў iх; 

працэсы, звязаныя з дзяленнем клеткi, фазы мiтозу i меёзу, 

асноўныя падзеi, якiя адбываюцца ў кожнай фазе; 

асаблiвасцi дзялення клетак пракарыёт; 

бiялагiчную ролю мiтозу i меёзу; 

умеюць: 

працаваць са светлавым мiкраскопам; 

распазнаваць на мiкрапрэпаратах i таблiцах асноўныя структурныя 

кампаненты клетак; 

абгрунтоўваць узаемасувязь будовы i функцый арганоiдаў клеткi; 

параўноўваць будову клетак розных тканак i арганiзмаў; 

выконваць лабараторныя i практычныя работы, фiксаваць, 

аналiзаваць i афармляць атрыманыя вынiкi; 

планаваць i праводзiць доследы i назiраннi, вылучаць гiпотэзы, 

афармляць вынiкi назiранняў i iнтэрпрэтаваць iх, рабiць на iх аснове 

вывады; 



тлумачыць i аналiзаваць iнфармацыю, пададзеную ў выглядзе 

малюнкаў, таблiц; 

аналiзаваць тэкст вучэбнага дапаможнiка, выдзяляць галоўнае ў 

пэўным фрагменце, ставiць пытаннi да фрагмента тэксту; 

выкарыстоўваць набытыя веды i ўменнi пра клетку як найменшую 

структурную i функцыянальную адзiнку жыцця для тлумачэння 

прынцыпаў работы клеткi; 

валодаюць тэрмiнамi i паняццямi: клетка, светлавая мiкраскапiя, 

электронная мiкраскапiя, дыферэнцыяльнае цэнтрыфугiраванне, 

цытахiмiя, гiстахiмiя, аўтарадыяграфiя, мiкрахiрургiя клеткi, тургаўны 

цiск, паверхневы апарат, цытаплазма, ядро, арганоiды, уключэннi, 

плазмалема, простая дыфузiя, осмас, аблегчаная дыфузiя, актыўны 

транспарт, гiялаплазма, цыташкiлет, клетачны цэнтр, цэнтрыёлi, 

рыбасомы, эндаплазматычная сетка, комплекс Гольджы, лiзасомы, 

вакуолi, клетачны сок, скарачальныя вакуолi, мiтахондрыi, пластыды 

(хларапласты, лейкапласты, храмапласты), храмацiн, храмасомы, 

ядзерка, карыятып, дыплоiдны набор храмасом, гаплоiдны набор 

храмасом, мурэiн, плазмiды, клетачны цыкл, iнтэрфаза, мiтоз, меёз, 

прафаза, метафаза, анафаза, целафаза, сперматагенез, аагенез. 

  

Тэма 4. Абмен рэчываў i пераўтварэнне энергii ў арганiзме 

(15 гадзiн) 

Агульная характарыстыка абмену рэчываў i пераўтварэння энергii. 

Паняцце абмену рэчываў (метабалiзму). Катабалiзм i анабалiзм - два бакi 

метабалiзму, iх узаемасувязь i значэнне. 

Катабалiзм. Стадыi (этапы) клетачнага дыхання: падрыхтоўчая, 

бескiслародная (глiколiз), кiслародная. Сумарнае ўраўненне поўнага 

акiслення глюкозы. Браджэнне, яго вiды i практычнае значэнне. 

Анабалiзм. Фотасiнтэз. Фотасiнтэтычныя пiгменты i iх лакалiзацыя. 

Паняцце пра светлавую i цемнавую фазы фотасiнтэзу i працэсы, якiя 

працякаюць у гэтых фазах. Сумарнае ўраўненне фотасiнтэзу. Значэнне 

фотасiнтэзу. Хемасiнтэз. 

Паняцце пра генетычны код i яго ўласцiвасцi. Бiясiнтэз бялку i яго 

этапы: транскрыпцыя i трансляцыя. Паспяванне РНК. Паспяванне 

бялкоў. Роля iРНК (мРHK), тРНК, рРНК у сiнтэзе бялку. 

Дэманстрацыi: схемы i таблiцы, якiя iлюструюць абмен рэчываў i 

пераўтварэнне энергii ў клетцы, будову хларапласту, працэс фотасiнтэзу, 

будову мiтахондрыi, працэс анаэробнага i аэробнага этапаў дыхання. 

Вылучэнне кiслароду раслiнамi на святле. Вiдэаролiкi, якiя 

дэманструюць працэсы клетачнага дыхання, фотасiнтэзу, бiясiнтэзу 

бялку. 

  



Практычныя работы 

5. Рашэнне задач па тэме «Клетачнае дыханне». 

6. Рашэнне задач па тэме «Фотасiнтэз». 

7. Рашэнне задач па тэме «Бiясiнтэз бялку». 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць: 

значэнне абмену рэчываў для жыццядзейнасцi; 

этапы клетачнага дыхання; 

пераўтварэнне энергii ў ходзе фотасiнтэзу; 

малекулярныя асновы захавання i рэалiзацыi генетычнай 

iнфармацыi ў клетцы; 

значэнне фотасiнтэзу ў прыродзе; 

працэсы абмену рэчываў, клетачнага дыхання, фотасiнтэзу; 

узаемасувязi пластычнага i энергетычнага абмену рэчываў; 

сутнасць генетычнага кода i яго ўласцiвасцi; 

сутнасць транскрыпцыi i трансляцыi, роля iРНК, тРНК, рРНК у 

бiясiнтэзе бялку; 

умеюць: 

характарызаваць працэсы абмену рэчываў; 

характарызаваць катабалiзм, браджэнне, фотасiнтэз i бiясiнтэз 

бялку; 

карыстацца таблiцай генетычнага кода; 

рашаць i афармляць бiялагiчныя задачы; 

тлумачыць i аналiзаваць iнфармацыю, пададзеную ў выглядзе 

малюнкаў, таблiц; 

выконваць практычныя работы, фiксаваць, аналiзаваць i афармляць 

атрыманыя вынiкi; 

аналiзаваць тэкст вучэбнага дапаможнiка, выдзяляць галоўнае ў 

пэўным фрагменце, ставiць пытаннi да фрагмента тэксту; 

валодаюць: 

тэрмiнамi i паняццямi: метабалiзм, анабалiзм, катабалiзм, клетачнае 

дыханне, браджэнне, фотасiнтэз, светлавая фаза, цемнавая фаза, 

генетычны код, спадчынная iнфармацыя, трыплет (кадон), антыкадон, 

транскрыпцыя, трансляцыя; 

навыкамi рашэння задач па тэме «Абмен рэчываў i пераўтварэнне 

энергii». 

  

Тэма 5. Няклетачныя формы жыцця – вiрусы (3 гадзiны) 

Будова вiрусаў. Пранiкненне вiрусаў у клетку-гаспадара. 



Рэплiкацыя вiруснага геному. Вiроiды. Бактэрыяфагi. Вiрулентныя i 

ўмераныя фагi. Вiрусныя захворваннi. ВIЧ-iнфекцыя. Прафiлактыка 

вiрусных захворванняў. 

Дэманстрацыi: таблiцы, вiдэаролiкi, якiя iлюструюць будову 

вiрусаў, пранiкненне iх у клетку, рэплiкацыю вiруснага геному i 

фармiраванне вiрусных часцiц. 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць на ўзроўнi ўяўлення пра вiроiды; 

ведаюць: 

асаблiвасцi будовы вiрусаў; 

спосабы пранiкнення вiрусаў у жывыя арганiзмы; 

асаблiвасцi фармiравання новых вiрусных часцiц; 

найбольш распаўсюджаныя вiрусныя захворваннi, метады iх 

прафiлактыкi i лячэння; 

умеюць: 

выконваць меры прафiлактыкi вiрусных захворванняў; 

выкарыстоўваць набытыя веды i ўменнi пра вiрусы для 

прафiлактыкi вiруснай iнфекцыi; 

аналiзаваць тэкст вучэбнага дапаможнiка, выдзяляць галоўнае ў 

пэўным фрагменце, ставiць пытаннi да фрагмента тэксту; 

валодаюць тэрмiнамi i паняццямi: вiрус, вiрыён, капсiд, правiрус, 

бактэрыяфаг, СНIД (сiндром набытага iмуннага дэфiцыту). 

  

Тэма 6. Роля рэгуляцыi i iмуннай сiстэмы ў падтрыманнi пастаянства 

ўнутранага асяроддзя арганiзма (6 гадзiн) 

Значэнне пастаянства ўнутранага асяроддзя для функцыянавання 

клетак мнагаклетачнага арганiзма. Паняцце пра iмунную ахову арганiзма. 

Рэгуляцыя жыццёвых функцый арганiзма. Паняцце пра самарэгуляцыю. 

Рэгуляцыя функцый у раслiн. Рэгуляцыя жыццёвых функцый арганiзма 

жывёл. Нервовая i гумаральная рэгуляцыя. 

Iмунная сiстэма i яе роля ў падтрыманнi пастаянства ўнутранага 

асяроддзя арганiзма. Паняцце пра iмунную абарону арганiзма. Агульная 

(неспецыфiчная) абарона арганiзма: скурнае покрыва, слiзiстыя абалонкi, 

iнтэрфероны, сiстэма камлемента, фагацытоз, запаленне. Паняцце пра 

спецыфiчную iмунную абарону. Органы iмуннай сiстэмы. Iмунны адказ. 

Iмунакампетэнтныя клеткi. Фармiраванне клетак iмуннай памяцi. 

Другасны iмунны адказ. Алергiя. 

Дэманстрацыi: таблiца будовы рэфлекторнай дугi, схемы дзеяння 

неспецыфiчнага iмунiтэту, размяшчэння органаў iмуннай сiстэмы, 



малюнкi клетак, што забяспечваюць спецыфiчны iмунны адказ, схемы 

фармiравання iмуннага адказу. Дэманстрацыя вiдэаролiкаў, якiя 

адлюстроўваюць механiзм iмуннага адказу, праяўленнi алергii. 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць: 

механiзмы рэгуляцыi функцый у раслiн; 

механiзмы рэгуляцыi функцый у жывёл; 

органы iмуннай сiстэмы; 

механiзмы прыроджанага iмунiтэту; 

механiзм спецыфiчнай iмуннай абароны арганiзма на прыкладзе 

арганiзма чалавека; 

схему iмуннага адказу; 

сутнасць самарэгуляцыi ў жывых арганiзмаў, рэгуляцыi функцый у 

раслiн i жывёл, iмуннай абароны арганiзмаў; 

умеюць: 

характарызаваць асаблiвасцi нервовай i гумаральнай рэгуляцыi 

жыццёвых функцый арганiзма жывёл; 

характарызаваць механiзмы неспецыфiчнага i спецыфiчнага 

iмунiтэту; 

тлумачыць i аналiзаваць iнфармацыю, пададзеную ў выглядзе 

малюнкаў, таблiц; 

выкарыстоўваць набытыя веды i ўменнi для вырашэння праблем i 

прыняцця рашэнняў у паўсядзённым жыццi (выкананне мер па 

прафiлактыцы iнфекцыйных захворванняў i алергii); 

аналiзаваць тэкст вучэбнага дапаможнiка, выдзяляць галоўнае ў 

пэўным фрагменце, ставiць пытаннi да фрагмента тэксту; 

валодаюць тэрмiнамi i паняццямi: самарэгуляцыя, фiтагармоны, 

нервовая рэгуляцыя, гумаральная рэгуляцыя, нейрагумаральная 

рэгуляцыя, iмунiтэт, неспецыфiчны iмунiтэт, спецыфiчны iмунiтэт, 

iнтэрфероны, сiстэма камлемента, запаленне, макрафагi, Т-лiмфацыты, 

плазмацыты, В-клеткi, клеткi iмуннай памяцi, другасны iмунны адказ, 

алергiя, алергены. 

  

Тэма 7. Спадчыннасць i зменлiвасць арганiзмаў (24 гадзiны) 

Заканамернасцi наследавання прымет, устаноўленыя Г. Мендэлем. 

Паняцце спадчыннасцi i зменлiвасцi. Вывучэнне спадчыннасцi  

Г. Мендэлем. Монагiбрыднае скрыжаванне. Паняцце пра дамiнаванне, 

дамiнантныя i рэцэсiўныя прыметы. Закон аднастайнасцi гiбрыдаў 

першага пакалення (першы закон Г. Мендэля). Закон расшчаплення 



(другi закон Г. Мендэля). Статыстычны характар законаў наследавання 

прымет пры монагiбрыдным скрыжаваннi. Цыталагiчныя асновы 

наследавання прымет пры монагiбрыдным скрыжаваннi. Паняцце пра 

дамiнантныя i рэцэсiўныя алелi. Паняцце пра алельныя гены, генатып, 

фенатып, гомазiготу i гетэразiготу. Гiпотэза чысцiнi гамет. 

Узаемадзеянне алельных генаў: поўнае дамiнаванне, няпоўнае 

дамiнаванне, кадамiнiраванне. Паняцце пра множны алелiзм. 

Аналiзуючае скрыжаванне. 

Дыгiбрыднае скрыжаванне. Закон незалежнага наследавання 

прымет (трэцi закон Г. Мендэля). Цыталагiчныя асновы закону 

незалежнага наследавання прымет. Паняцце пра ўзаемадзеянне 

неалельных генаў. Тыпы ўзаемадзеяння неалельных генаў 

(камплементарнасць, эпiстаз, полiмерыя). 

Храмасомная тэорыя спадчыннасцi. Паняцце пра счэпленае 

наследаванне, групы счаплення. Парушэнне счаплення ў доследах Т. 

Моргана, кросiнговер, частата кросiнговера. Генетычныя карты. 

Асноўныя палажэннi храмасомнай тэорыi спадчыннасцi. 

Генетыка полу. Паняцце полу. Палавыя адрозненнi. Храмасомнае 

вызначэнне полу. Палавыя храмасомы i аўтасомы. Асаблiвасцi 

наследавання прымет, счэпленых з полам. 

Генатып як цэласная сiстэма. 

Зменлiвасць арганiзмаў. Роля генатыпу i ўмоў асяроддзя ў 

фармiраваннi прымет. Формы зменлiвасцi: няспадчынная 

(мадыфiкацыйная) i спадчынная (генатыпiчная) зменлiвасць. 

Мадыфiкацыйная зменлiвасць. Норма рэакцыi. Статыстычныя 

заканамернасцi мадыфiкацыйнай зменлiвасцi. Значэнне мадыфiкацыйнай 

зменлiвасцi. 

Генатыпiчная зменлiвасць i яе вiды. Камбiнатыўная зменлiвасць. 

Мутацыйная зменлiвасць. Паняцце мутацыi. Мутагенныя фактары. Тыпы 

мутацый. Спантанныя i iндуцыраваныя мутацыi. Генныя, храмасомныя i 

геномныя мутацыi. Саматычныя i генератыўныя мутацыi. Лятальныя, 

паўлятальныя, нейтральныя i карысныя мутацыi. Закон гамалагiчных 

радоў спадчыннай зменлiвасцi. Значэнне генатыпiчнай зменлiвасцi. 

Асаблiвасцi спадчыннасцi i зменлiвасцi ў чалавека. Метады 

вывучэння спадчыннасцi i зменлiвасцi чалавека: генеалагiчны, 

блiзнятны, цытагенетычны, папуляцыйна-статыстычны, 

дэрматаглiфiчны, бiяхiмiчны, саматычнай гiбрыдызацыi, малекулярна-

генетычны. 

Спадчынныя хваробы чалавека. Генныя хваробы (фенiлкетанурыя, 

гемафiлiя) i iншыя. Храмасомныя хваробы (сiндром Даўна, сiндром 

кацiнага крыку, сiндром Шэрашэўскага - Тэрнера, сiндром полiсамii па 

Х-храмасоме, сiндром Кляйнфельтэра i iншыя). Прафiлактыка, 



дыягностыка i лячэнне спадчынных хвароб. 

Дэманстрацыi: схемы i таблiцы, якiя iлюструюць монагiбрыднае i 

дыгiбрыднае скрыжаванне i iх цыталагiчныя асновы, скрыжаванне 

храмасом, няпоўнае дамiнаванне, счэпленае наследаванне, 

узаемадзеянне генаў. Жывыя раслiны, гербарыi, калекцыi, мадэлi, 

муляжы, таблiцы для iлюстравання заканамернасцей наследавання 

прымет; жывыя раслiны або гербарныя экзэмпляры раслiн для 

iлюстрацыi мадыфiкацыйнай i мутацыйнай зменлiвасцi. Таблiцы, 

фатаграфii, пакаёвыя раслiны, якiя iлюструюць мутацыi. Фатаграфii 

нармальнай i мутантнай форм дразафiлы. Схемы механiзму ўзнiкнення 

генных, храмасомных i геномных мутацый. Схемы генетычных карт 

храмасом чалавека, прыклады радаслоўных, храмасомных анамалiй 

чалавека i iх фенатыпiчных праяўленняў. 

  

Лабараторныя работы 

4. Вывучэнне зменлiвасцi ў раслiн i жывёл, пабудова варыяцыйнага рада 

i варыяцыйнай крывой. 

  

Практычныя работы 

8. Рашэнне задач па тэме «Монагiбрыднае скрыжаванне». 

9. Рашэнне задач па тэме «Дыгiбрыднае скрыжаванне». 

10. Рашэнне задач па тэме «Счэпленае наследаванне i красiнговер». 

11. Рашэнне задач па тэме «Наследаванне прымет, счэпленых з полам». 

12. Складанне i аналiз радаслоўных. 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць: 

значэнне спадчыннасцi i зменлiвасцi для арганiзмаў; 

законы спадчыннасцi, вызначаныя Г. Мендэлем; 

тыпы ўзаемадзеяння алельных генаў; 

асноўныя палажэннi храмасомнай тэорыi; 

храмасомнае вызначэнне полу; 

формы зменлiвасцi арганiзмаў: мадыфiкацыйную i генатыпiчную 

(камбiнатыўную i мутацыйную); 

асаблiвасцi спадчыннасцi i зменлiвасцi ў чалавека; 

спадчынныя хваробы чалавека; 

сутнасць законаў Г. Мендэля; 

гiпотэзы частаты гамет; 

сутнасць узаемадзеяння алельных генаў; 

сутнасць мадыфiкацыйнай i генатыпiчнай зменлiвасцей i iх 



адрозненнi; 

палажэннi храмасомнай тэорыi спадчыннасцi; 

умеюць: 

абгрунтоўваць заканамернасцi наследавання прымет у арганiзмаў; 

тлумачыць парушэнне счаплення генаў у храмасомах; 

складаць схемы скрыжавання; 

рашаць i афармляць генетычныя задачы рознай складанасцi; 

складаць варыяцыйны рад i варыяцыйную крывую; 

выконваць лабараторныя i практычныя работы, фiксаваць, 

аналiзаваць i афармляць атрыманыя вынiкi; 

прымяняць веданне законаў спадчыннасцi i зменлiвасцi для 

тлумачэння фармiравання прымет i ўласцiвасцей у нашчадкаў; 

тлумачыць шкодны ўплыў забруджвання навакольнага асяроддзя 

мутагенамi, ужывання алкаголю, нiкацiну, наркатычных сродкаў на 

спадчыннасць чалавека; 

абгрунтоўваць значэнне генетыкi для медыцыны; 

выкарыстоўваць набытыя веды пры аналiзе заканамернасцей 

спадчыннасцi i зменлiвасцi арганiзмаў розных вiдаў (для прафiлактыкi 

ўздзеяння мутагенных фактараў, алкаголю, курэння, ужывання 

наркатычных сродкаў на арганiзм чалавека; у аналiзе радаслоўных i 

заканамернасцей наследавання пэўных прымет у членаў сям'i); 

тлумачыць i аналiзаваць iнфармацыю, пададзеную ў выглядзе 

малюнкаў, таблiц; 

аналiзаваць тэкст вучэбнага дапаможнiка, выдзяляць галоўнае ў 

пэўным фрагменце, ставiць пытаннi да фрагмента тэксту; 

валодаюць: 

тэрмiнамi i паняццямi: спадчыннасць, зменлiвасць, гiбрыдызацыя, 

гiбрыд, монагiбрыднае скрыжаванне, дыгiбрыднае скрыжаванне, 

аналiзуючае скрыжаванне, дамiнаванне, дамiнантныя прыметы, 

рэцэсiўныя прыметы, дамiнантныя алелi, рэцэсiўныя алелi, алельныя 

гены, гомазiгота, гетэразiгота, генатып, фенатып, поўнае дамiнаванне, 

няпоўнае дамiнаванне, кадамiнiраванне, множны алелiзм, счэпленае 

наследаванне, група счаплення, красiнговер, марганiда, генетычная 

карта, пол, палавыя храмасомы (Х-храмасома, Y-храмасома), аўтасомы, 

гамагаметны пол, гетэрагаметны пол, наследаванне, счэпленае з полам, 

мадыфiкацыйная зменлiвасць, норма рэакцыi, мадыфiкацыя, 

варыяцыйная крывая, варыяцыйны рад, камбiнатыўная зменлiвасць, 

мутацыйная зменлiвасць, мутагены, мутацыi, iндуцыраваныя мутацыi, 

спантанныя мутацыi, генныя мутацыi, храмасомныя мутацыi, геномныя 

мутацыi, полiплаiдыя, гетэраплаiдыя, саматычныя мутацыi, 

генератыўныя мутацыi, лятальныя мутацыi, паўлятальныя мутацыi, 

нейтральныя мутацыi, карысныя мутацыi, генныя хваробы, храмасомныя 



хваробы; 

методыкай рашэння генетычных задач рознага ўзроўню 

складанасцi; 

методыкай складання i аналiзу радаслоўных. 

  

Тэма 8. Селекцыя i бiятэхналогiя (6 гадзiн) 

Селекцыя раслiн, жывёл i мiкраарганiзмаў. Паняцце сорту, пароды, 

штама. Асноўныя напрамкi сучаснай селекцыi. Этапы селекцыйнай 

работы. Метады селекцыi: штучны адбор (масавы i iндывiдуальны), 

iндуцыраваны мутагенез, гiбрыдызацыя (iмбрыдынг i аўтбрыдынг), 

аддаленая гiбрыдызацыя. Пераадоленне стэрыльнасцi мiжвiдавых 

гiбрыдаў. Паняцце алаполiплаiдыi i аўтаполiплаiдыi. Дасягненнi 

сучаснай селекцыi. 

Асноўныя напрамкi бiятэхналогii. Паняцце бiятэхналогii. Аб'екты i 

асноўныя напрамкi бiятэхналогii. Клетачная i генетычная iнжынерыя. 

Атрыманне трансгенных раслiн i жывёл. Поспехi i дасягненнi генетычнай 

iнжынерыi. Генная тэрапiя. Генетычная iнжынерыя i бiябяспека. 

Дэманстрацыi: таблiцы, якiя iлюструюць схемы правядзення 

селекцыйнай работы, дасягненнi селекцыi, разнастайнасць сартоў 

культурных раслiн i парод свойскай жывёлы, метады клетачнай i 

генетычнай iнжынерыi, прыёмы бiятэхналогii; схемы вылучэння 

неабходных фрагментаў ДНК або РНК i iх увядзенне ў клеткi iншых 

арганiзмаў. Выявы трансгенных раслiн i жывёл. 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць на ўзроўнi ўяўлення: 

этапы ўвядзення чужародных генаў у клеткi розных арганiзмаў; 

метады атрымання трансгенных жывёл; 

ведаюць: 

задачы, асноўныя напрамкi, этапы, метады i дасягненнi сучаснай 

селекцыi; 

асноўныя аб'екты, напрамкi i дасягненнi бiятэхналогii; 

галоўныя iнструменты генетычнай iнжынерыi; 

умеюць: 

характарызаваць асноўныя метады селекцыi; 

прымяняць веданне законаў спадчыннасцi i зменлiвасцi для 

тлумачэння фармiравання прымет i ўласцiвасцей у нашчадкаў; 

тлумачыць прычыны разнастайнасцi парод жывёл i сартоў раслiн; 

тлумачыць паслядоўнасць выдзялення фрагментаў ДНК або РНК i 

ўкаранення iх у клеткi iншых арганiзмаў; 



тлумачыць праблемы бiябяспекi, звязаныя з генетычнай 

iнжынерыяй; 

выкарыстоўваць набытыя веды для параўнання розных сартоў 

раслiн i парод жывёл, тлумачэння бiялагiчнай разнастайнасцi культурных 

раслiн, парод жывёл; 

тлумачыць i аналiзаваць iнфармацыю, пададзеную ў выглядзе 

малюнкаў, таблiц; 

аналiзаваць тэкст вучэбнага дапаможнiка, выдзяляць галоўнае ў 

пэўным фрагменце, ставiць пытаннi да фрагмента тэксту; 

валодаюць тэрмiнамi i паняццямi: селекцыя, сорт, парода, штам, 

штучны адбор, масавы адбор, iндывiдуальны адбор, iндуцыраваны 

мутагенез, iмбрыдынг, аўтбрыдынг, алаполiплаiдыя i аўтаполiплаiдыя, 

бiятэхналогiя, клетачная iнжынерыя, саматычная гiбрыдызацыя, 

генетычная iнжынерыя, трансгенныя арганiзмы, генадыягностыка, 

генная тэрапiя, жывёлiны-бiярэактары, раслiны-бiярэактары. 

  

Тэма 9. Эвалюцыя арганiчнага свету (18 гадзiн) 

Гiпотэзы паходжання жыцця. Асноўныя гiпотэзы паходжання 

жыцця на Зямлi. 

Гiсторыя развiцця эвалюцыйных поглядаў. Паняцце бiялагiчнай 

эвалюцыi. Развiццё эвалюцыйных поглядаў (Ж. Б. Ламарк, Ч. Дарвiн, 

сiнтэтычная тэорыя эвалюцыi). 

Сучасныя ўяўленнi пра эвалюцыю. Папуляцыя – элементарная 

адзiнка эвалюцыi. Элементарная эвалюцыйная з'ява. Генетычная 

разнастайнасць у папуляцыях. Роля мутацыйнай i камбiнатыўнай 

зменлiвасцей. Мiграцыi (паток генаў). Хвалi жыцця, дрэйф генаў, 

iзаляцыя. Эвалюцыйная роля мадыфiкацый. 

Рухаючыя сiлы i вынiкi эвалюцыi. Вiдаўтварэнне. Алапатрычнае i 

сiмпатрычнае вiдаўтварэннi. 

Макраэвалюцыя i яе доказы. Паняцце макраэвалюцыi. 

Параўнальна-анатамiчныя, палеанталагiчныя, эмбрыялагiчныя, 

малекулярна-генетычныя доказы эвалюцыi. 

Галоўныя напрамкi эвалюцыi. Прагрэс i рэгрэс у эвалюцыi. Шляхi 

дасягнення бiялагiчнага прагрэсу: арагенез, алагенез, катагенез. Спосабы 

ажыццяўлення эвалюцыйнага працэсу (дывергенцыя, канвергенцыя). 

Паходжанне i эвалюцыя чалавека. Фармiраванне ўяўленняў пра 

эвалюцыю чалавека. Месца чалавека ў заалагiчнай сiстэме. 

Марфалагiчныя адрозненнi чалавека. 

Этапы i напрамкi эвалюцыi чалавека. Папярэднiкi чалавека. 

Аўстралапiтэкi. Найстаражытнейшыя людзi. Чалавек умелы. Чалавек 

прамахадзячы. Старажытныя i выкапнёвыя людзi сучаснага тыпу. 

Рухаючыя сiлы антрапагенезу i iх спецыфiка. Перадумовы 



антрапагенезу. Бiялагiчныя i сацыяльныя фактары. Вядучая роля 

сацыяльных фактараў у гiсторыi развiцця чалавека. Чалавечыя расы, iх 

паходжанне i адзiнства. Расiзм. Асаблiвасцi эвалюцыi чалавека на 

сучасным этапе. 

Разнастайнасць жыцця – вынiк эвалюцыi. Класiфiкацыя арганiзмаў. 

Прынцыпы сiстэматыкi. 

Дэманстрацыi: мадэлi палеанталагiчных знаходак; калекцыi 

«Формы захаванасцi выкапнёвых вiдаў раслiн i жывёл», «Гамалогiя 

плечавога i тазавага паясоў канечнасцей», «Гамалогiя будовы 

канечнасцей наземных пазваночных», «Рудыментарныя органы 

пазваночных»; шкiлеты чалавека i пазваночных жывёл. 

  

Лабараторныя работы 

5. Вывучэнне гамалагiчных органаў, рудыментаў як доказаў эвалюцыi. 

6. Выяўленне арамарфозаў i аламарфозаў у раслiн. 

7. Выяўленне арамарфозаў i аламарфозаў у жывёл. 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць на ўзроўнi ўяўлення пра: 

шляхi дасягнення бiялагiчнага прагрэсу; 

папярэднiкаў чалавека; 

ведаюць: 

асноўныя гiпотэзы паходжання жыцця на Зямлi; 

асноўныя тэорыi эвалюцыi (Ж. Б. Ламарк, Ч. Дарвiн, сiнтэтычная 

тэорыя эвалюцыi); 

перадумовы, рухаючыя сiлы i вынiкi эвалюцыi з сучасных пазiцый; 

формы натуральнага адбору; 

спосабы вiдаўтварэння; 

доказы эвалюцыi; 

асноўныя таксанамiчныя адзiнкi, якiя выкарыстоўваюцца ў 

сiстэматыцы; 

прынцыпы класiфiкацыi вiдаў жывых арганiзмаў i сучасную 

бiялагiчную сiстэму; 

становiшча чалавека ў заалагiчнай сiстэме, перадумовы i рухаючыя 

сiлы эвалюцыi чалавека; 

якасныя адрозненнi чалавека ад жывёл; 

чалавечыя расы i iх адметныя рысы; 

асаблiвасцi эвалюцыi чалавека на сучасным этапе; 

умеюць: 

характарызаваць эвалюцыйны працэс, перадумовы, рухаючыя сiлы 



i вынiкi эвалюцыi; 

распазнаваць рудыменты i атавiзмы; 

аналiзаваць тэксты, рыхтаваць на iх аснове кароткiя паведамленнi, 

складаць анатацыi; 

характарызаваць этапы антрапагенезу, ролю бiялагiчных i 

сацыяльных фактараў у эвалюцыi чалавека; 

даказваць адзiнства чалавечых рас; 

выконваць лабараторныя работы, фiксаваць, аналiзаваць i 

афармляць атрыманыя вынiкi; 

валодаюць: 

тэрмiнамi i паняццямi: эвалюцыя, барацьба за iснаванне, 

унутрывiдавая барацьба, мiжвiдавая барацьба, канкурэнцыя, натуральны 

адбор, элементарная эвалюцыйная з'ява, перадумовы эвалюцыi, паток 

генаў, дрэйф генаў, папуляцыйныя хвалi, iзаляцыя, рухаючы адбор, 

стабiлiзуючы адбор, адаптацыi, вiдаўтварэнне, дывергенцыя, 

алапатрычнае вiдаўтварэнне, сiмпатрычнае вiдаўтварэнне, 

фiлагенетычныя рады, гамалагiчныя органы, аналагiчныя органы, 

рудыменты, атавiзмы, бiялагiчны прагрэс, морфафiзiялагiчны прагрэс, 

бiялагiчны рэгрэс, морфафiзiялагiчны рэгрэс, канвергенцыя, 

дывергенцыя, антрапагенез, аўстралапiтэкi, неандэрталец, краманьёнец, 

раса чалавека, расiзм; 

навыкамi аналiзу тэкстаў, вылучэння галоўнага, напiсання анатацый, 

кароткiх паведамленняў, выступлення з паведамленнямi. 

  

Тэма 10. Паводзiны як вынiк эвалюцыi (4 гадзiны) 

Паводзiны як форма адаптацыi жывога арганiзма. Узроўнi паводзiн 

i эвалюцыя. Формы паводзiн: прыроджаныя (таксiсы, безумоўныя 

рэфлексы, iнстынкты) i iндывiдуальна набытыя (умоўныя рэфлексы, 

навучанне, разумовая дзейнасць). Iнстынктыўныя паводзiны 

беспазваночных i пазваночных жывёл. 

Грамадскiя паводзiны жывёл: групавы спосаб жыцця, сацыяльная 

iерархiя асобiн. 

Паводзiны чалавека як бiяпсiхасацыяльнага вiду, заснаваныя на 

асаблiвасцях яго патрэбнасцей. 

Чалавек у сацыяльным асяроддзi. Сурагатныя зносiны. Чалавек i 

навакольнае асяроддзе. 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць: 

формы паводзiн (прыроджаныя i набытыя) жывёл i чалавека; 



сутнасць паводзiн як адаптацыi жывога арганiзма; сурагатных 

паводзiн; 

умеюць: 

характарызаваць прыроджаныя i iндывiдуальна набытыя формы 

паводзiн; 

адрознiваць праяўленне ў прыродзе розных форм паводзiн; 

характарызаваць асаблiвасцi паводзiн чалавека як 

бiяпсiхасацыяльнай iстоты; 

выкарыстоўваць набытыя веды для абгрунтавання i выканання 

норм паводзiн чалавека ў грамадстве; 

праводзiць назiраннi за жывёламi (у хатнiх умовах i ў прыродзе); 

аналiзаваць тэкст вучэбнага дапаможнiка, выдзяляць галоўнае ў пэўным 

фрагменце, ставiць пытаннi да фрагмента тэксту; 

валодаюць тэрмiнамi i паняццямi: паводзiны, матывацыя, таксiсы, 

рэфлексы, iнстынкты, навучанне, разумовая дзейнасць, грамадскiя 

паводзiны, сацыяльная iерархiя, сацыяльнае асяроддзе, нормы паводзiн, 

сурагатныя зносiны. 

  

Тэма 11. Падагульняльнае паўтарэнне (19 гадзiн) 

Узроўнi арганiзацыi жыцця на Зямлi (1 гадзiна). 

Элементарныя адзiнкi бiясфернага, экасiстэмнага, вiдавога, 

арганiзмавага, клеткавага i малекулярнага ўзроўняў. 

Бiясферны i экасiстэмны ўзроўнi арганiзацыi жыцця (2 гадзiны). 

Бiясфера, яе структура, працягласць, уласцiвасцi i функцыi жывога 

рэчыва. Умовы стабiльнасцi бiясферы. 

Структура экасiстэм. Функцыi арганiзмаў у экасiстэме. Сувязi i 

ўзаемаадносiны арганiзмаў розных вiдаў у экасiстэме. Харчовыя сувязi. 

Кругаварот рэчыва i паток энергii ў экасiстэме. Умовы iснавання 

экасiстэм – прыток сонечнай энергii i кругаварот рэчываў. 

Прадукцыўнасць экасiстэм. Дынамiка экасiстэм. Аграэкасiстэмы. 

Папуляцыйна-вiдавы ўзровень (2 гадзiны). 

Вiды жывых арганiзмаў, крытэрыi вiду. Папуляцыя, уласцiвасцi i 

структура папуляцыi, дынамiка колькасцi папуляцыi i яе рэгуляцыя. 

Арганiзмавы ўзровень (5 гадзiн). 

Агульныя ўласцiвасцi жывых арганiзмаў. Прыметы жывых 

арганiзмаў, iх праяўленне ў бактэрый, пратыстаў, грыбоў, раслiн i жывёл. 

Узаемасувязь арганiзмаў з навакольным асяроддзем, адаптацыi 

арганiзмаў да асяроддзя пражывання. Уплыў фактараў асяроддзя на 

арганiзм чалавека i яго здароўе. Аднаклетачныя, каланiяльныя i 

мнагаклетачныя арганiзмы. Тканкi, органы i сiстэмы органаў. Спосабы 

размнажэння арганiзмаў. Утварэнне i развiццё палавых клетак. 

Iндывiдуальнае развiццё арганiзмаў, у тым лiку арганiзма чалавека. 



Заканамернасцi спадчыннасцi i зменлiвасцi арганiзмаў, у тым лiку 

арганiзма чалавека. Рэгуляцыя функцый у жывых арганiзмах. Абарона 

арганiзма ад чужародных цел. 

Малекулярны i клетачны ўзроўнi арганiзацыi жыцця (4 гадзiны). 

Будова малекул бялкоў, лiпiдаў, вугляводаў, нуклеiнавых кiслот i iх 

бiялагiчная роля. Асаблiвасцi будовы i функцыянавання ферментаў. 

Захоўванне спадчыннай iнфармацыi. Бiялагiчна актыўныя рэчывы. 

Асаблiвасцi будовы клеткi як найменшай жывой сiстэмы. Працэсы, 

якiя адбываюцца на ўзроўнi клеткi: паступленне рэчываў у клетку i 

вывядзенне з яе, пераўтварэнне рэчываў, сiнтэз АТФ, нуклеiнавых кiслот, 

бялкоў, вугляводаў (фотасiнтэз). Узнаўленне клеткi, перадача 

спадчыннай iнфармацыi, гены i храмасомы. 

Эвалюцыя вiдаў жывых арганiзмаў (5 гадзiн). 

Канцэпцыi i тэорыi бiялагiчнай эвалюцыi. Перадумовы, механiзмы 

i вынiкi эвалюцыi з сучасных пазiцый. Спосабы вiдаўтварэння. 

Макраэвалюцыя i яе заканамернасцi. Асаблiвасцi эвалюцыi чалавека. 

Разнастайнасць жыцця – вынiк эвалюцыi. Класiфiкацыя арганiзмаў. 

Прынцыпы сiстэматыкi. Сучасная бiялагiчная сiстэма. Параўнальная 

характарыстыка асноўных таксонаў жывых арганiзмаў (царстваў, тыпаў, 

аддзелаў, класаў кветкавых раслiн, класаў хордавых жывёл). 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць: 

узроўнi арганiзацыi жыцця i iх элементарныя адзiнкi; 

асаблiвасцi структуры жывых сiстэм на кожным узроўнi 

арганiзацыi; 

асноўныя працэсы i з'явы, характэрныя для жывых сiстэм кожнага 

ўзроўню арганiзацыi; 

асноўныя бiялагiчныя тэорыi i законы (клетачная, храмасомная, 

тэорыя эвалюцыi, законы Г. Мендэля, бiягенетычны закон i iншыя); 

сучасную бiялагiчную сiстэму i прынцыпы яе пабудовы; 

сутнасць структурнай арганiзацыi жыцця на Зямлi; 

сутнасць узаемасувязi жывых сiстэм розных узроўняў; 

умеюць: 

аналiзаваць i абагульняць матэрыял вучэбнага дапаможнiка, 

навуковых i навукова-папулярных выданняў, iнтэрнэт-крынiц; 

супастаўляць вывучаныя паняццi, адшукваць новыя сувязi i 

адносiны памiж iмi, прасочваць развiццё паняццяў у iх iерархiчных 

залежнасцях, гэта значыць устанаўлiваць падпарадкаванасць у выпадку 

супастаўлення паняццяў; 



класiфiкаваць веды, прыводзiць iх у сiстэму; 

вылучаць вядучыя iдэi i сiстэматызаваць матэрыял вакол асноўных 

паняццяў; 

знаходзiць агульныя прыметы ў будове i жыццядзейнасцi розных 

бiялагiчных сiстэм; 

выяўляць сувязь памiж бiялагiчнымi сiстэмамi i падсiстэмамi 

(памiж арганоiдамi, клеткамi, органамi i сiстэмамi органаў, арганiзмамi ў 

экасiстэмах, рознымi экасiстэмамi); 

выяўляць рысы ўскладнення ў арганiзмаў розных сiстэматычных 

груп; 

параўноўваць аб'екты i афармляць матэрыял параўнання ў таблiцы; 

пераводзiць таблiчны матэрыял у дыяграмы i графiкi; 

валодаюць: 

спосабамi арыентацыi ў розных вiдах iнфармацыi; 

рознымi сродкамi камунiкацыi; 

асноўным паняцiйным апаратам. 
 


